Pita iymbaia mac tiratna
timbiy rapar

Outna kam

Gan timbirn rapara tirrina minina gaind, anna
ma Iesusna ripacrena laiplacarmo, mbopca
mina an ritipaca mo ngocraica tanrena ririp-
tiar ndeidta kambca kai warac teac, anna ma
mina ritipaikapa, mina tipemb Kkirarir lainga
mo ngocrainandet. Te, mina an kambca up
afngirena ramtaira minmo neanrinanmo utiy
gagra, na an tipna kirar mbuna mina Raray
Aetaniacapa, Kacoot Iesus Karaismo matau
lamninandet. Na up angirena ramtaira Iesusmo
ndorita lamnik punga watrinan, na ma minmo
riptirina kamb toco, mina waracrina.

Na ramtair ndeida gaindopatna, lesusa ma
mba mac nda kipitndai. Na gan timbir rapara
aindoprina, ma kipnandet. Na anna gidik, ma
mba tawi kiprina, na mana minina gaind, Rarar
Aetaniaca ma torgorinanna, ramoot ianna kai
tapreke teac. Na ma tonggorinanna, meikramtair
mururncamina iroar inkar uriracna, ainda moca
ma meikramtairmo lananna morena, na ma
lambica eacrena. U sapta 3 wes 9na inikca wat,
an kamma eacrena. .

Aia ndorita eteacna tipemb

kirarir lainga mo gagraca
meikramtair ngorikta kambmo
nda mbop



2 Pita 1:1 ii 2 Pita 1:4

(1—3)

1 Aku Saimon Pita, aku Iesus Karaisna ainapa,
up afngirena ramoot manan, na ma aina Rararg
Aetaniac. Ma aimo mac nda arngina Ramoot. Na
ne ritipac lan ngoinna argiatna meikramtairmo,
aku gan kammo tirrina, na Iesus Karaisna tip
kirar wandona, nena ritipaca aina ritipacna

kirar toca larurinan. 2 Aintik mandeaca ne
Rararn Aetaniacapa, aina Kacoot Iesusmo mataua

lamnica garacrina. Te, ma nenmo kadmaica
nena iroar inkarmo, moi wewettaca gagraca laiy
teacnandet.

Raran Aetaniaca aimo ndonan ngoinna mona
larapacrina

3Na Iesus Karaisa ma Rarar Aetaniacna gargar
mbuna ma aimo reikca muruya neanga aina
eteacna watmo, mo gagrana, na aimo otaca
Raran Aetaniacna tipemb Kkirarira taypranna.
Na ainda mori, Karaisa aimo wattacarica
ala manmo mataua lampirina. Na mana
memetacna tac aniacapa, gargarapa, mana tipna
kirar lay ngoin mbuna, ma aimo acatna. 4 Na
ma aimo reik anik koindapa, reik lain) koindmo
mururjcamina neaprinan, na an reikca ma
r)gaua aimo near ndopca babuatnan. Na nikinik
iroa mo fngeprena tipna kirara ma aimo gan
tiacarpaikna meikramtairap eacrenan, na aimo
moa ngocrairenan ngoin. Ainda moca Karaisa
aimo an reik lainga murupa neagnrinan, na
an tipna kirar mbunga ma nenmo otaca ne an

1:1 2 Ko 4.13, na Epe 4.5, na Ta 1.4 1:2 Tu 1.2 1:3 In 17.3,
na2Te214,na2Til1l9, nalPi29 1:4 2 Ko 7.1, na Epe 4.24,
na 2 Pi 2.18-20, na 1 Io 3.2



2 Pita 1:5 iii 2 Pita 1:9

ngocraina tipna kirarmo mba agygiitndai, na
ne Raran Aetaniacna, eteacna wat lanapa mana
tipna kirar toc ndarunandet.

> Ainda moca tip kirar lana mo, na an tipna
kirara moca gagara ma nena ritipacna kirar toc
ndeacna. Na ne Raran Aetaniacmo lampina
aina morarn, na an landamnimo moi gagraca,
ma nena tipemb kirarir lainta kirar. 6 Na
nena tikembta tontonngarmo ne matau ngoinna
raupniran, na ne an tipembta kirarirmo, moi
gagraca ma nena iroar lainta kirar ndeacna. Na
ne witik gagraca witikna tipna kirarirmo angica
makukarmo mbukrary, na an tipna kirarmo mo
gagraca ma nena tikembmo rauppinandet. Te,
ne Rararn Aetaniacna tipna kirar mbuna tagrar,
na an tipna kirarmo, mo gagraca ma nemo moi
gagraca, ne makukarmo mbukna. 7 Na ne Rarar

Aetaniacna kabena meikramtairmo aikora mona
tipna kirarmo rangairay. Na an tipna Kirarmo

mo laruna gagraca, ma nemo moca ne Raray
Aetaniacna tipna kirar mbuypa tanrapnandet.
Na ne kabena meikramtairmo matyirena tipna
kirarmo ne angi, na an tipna kirarmo mo gagra,
te, ne aikor gidkar tarunandet.

8 Na ne Iesus Karaismo lamnirena, ma aina
Kacoot. Na ne ainta tipembta kirarirmo agngt te,
na mina laruca gagra te, nena an landamnia ma
wanaina mba eacitndai. Wanair). Ma amna reik
witta mo larunandet. ° Na ramootta an tipna ki-
rar kocortan. Te, ma an tawan ndeacrena reikmo

1:5 1Pi3.7,na 2 Pi 3.18 1:6 Gal 5.22-23 1:7 Gal 6.10, na
1 Te 5.15, na 1 Io 4.21 1:8 In 15.2, na Ta 3.14 1:9 Ib 9.14,
nallo 1.7, na 2.9-11

ma mba watitndai, anna ma lamniac ngoreacna
ramootna kirar. Na ma ygaua moatna tipemb
ngorikta makukarmo Rararn Aetaniaca moa Kke-
caririnan, na manmo moca laga moatna. Na
anna gidik. Na an ramootta Raray Aetaniaca
manmo moatna reacmo, ma iroa mandarekrek-
erina. 19 Na ne Iesusa ripacrena laiplacar, Rarar
Aetaniaca nemo acrinan, na ma nenmo larapaca

ne mana meikramtair teacnandet. Aintik ne
gagraca mana meikramtair koind taruna aina

morar). Na ne ainda mo te, ne mba irikitndai,
na mamo mba tikcariitndai. 11 Te, ma nena
taupmo kocnai gootca, ne mana iarwara eacrena

bubuocmo mbuknandet. Na an bubuoca anna
Iesus Karaisnan, na ma aina Kacoot, na ma ai
mac nda ayggina Ramoot.

12 Na anna gidik, ne an reikmo malampyireke,
na ne an kam gidikmo aggiatna, na ne
man mbuna witikca gagrarinan. Aintik aku
toggorinanna, ne iroara kai ndarekrekke teac,

ainda moca memetmbaca_ aku nenmo mac
mbopna morena. 13 Na an kidrikca aku ndona

gan tik ndeacrenanna, aku gaind ndamiirena
anna lar, aku nemo mac mbopi warac te, nenmo
moi iroar ngepca an reikta ndamnina. 14 Na
aku lampirenan, kidrik tekemmotemma aku

ndona tikmo tikcarinandet. Na aina_ Kacoot
Iesus Karaisa aukmo gaindopatna. 15 Aintik

aku tonygoca nemo air gagra moca, nemo mac
mbopna. Na aku menac te, memetmbaca aku

1:10 2 Pi3.17,na11Io 3.19 1:12 Pil3.1,na1Pi512,na2Pi
3.1, na 3.17, na 1 Io 2.21, na Iu 1.5 1:13 2 Pi 3.1 1:14 In
21.18-19, na 2 Ko 5.1, na 2 Ti 4.6

nemo mbopatna gan reikta moca muruypa ne
lamyiragnandet.

Up angirena ramtaira Raran Aetaniacna

memetaca Karaisa tikca watrina
6 Na aia nemo aina Kacoot Iesus Karaisna
mana nda kikipna gargarmo nemo mbopatna.

Na an minna aia nemo Karaisna an kam
ndopatna, aia ninini wanaina ramootna iro

mburn ndarurinanna mba raygairi. Wanair.
Aia ndorita lamnik punga Kacootna gargarapa,
memetaca man ndarurinanna watatna, aintik
aia mbopatna. 17 Na Raran Aetaniac Aetta
manmo i aniaca nearngatnan, na an memetac
lana man mbuna mo larurinan. Na Rararn Ae-
taniaca ndo ngoinna an tamunna aunna outna
memetaca eacrenan, na ma lesusna kammo
gaindopatna, “Ganna aukna Nuoc pygoin, aku
manmo mamatyi fggoin, na aku manmo toytor
ngoin.” 18 Na aia manapmo an Rararn Aetani-
acna takur ndeacatke, aia an kamma waracatna.

19 Ainda moca aia rambca morina ramtairta
kambca ripaca gagraca morenan, aintik ne toco

mina kambmo gagraca utiny te, anna larj. Na
mina kambca ma tac wiwirna memetaca neaup
ndeacrena kirara tanga auy raruna rambuyai
te, an gui gudamma nena iroar inkara moi

ngepnandet.”

1:16 1 Ko1l.17,nallo1.1 1:17 Mt 3.17 1:17 Mt 17.1-5, na
Mk 9.2-7, na Lk 9.28-35 1:19 Nap 119.105, na In 5.35, na KIEK

228 ¥ 1:19 Gudam: Anna auy raruna gui, na ma memetac
aniacap. Na Iesus Karais ma an gui gudamna kirar. Karaisa
Ingoroca Eacrena Kambmo Ion Mbuna Moa Larurina timbigta
kapna sapta 22 wes 16na wat, an ninini toco an ndeacrena.

20 Na reac aniac ianna ne lampinanna, anna
gaind. Ramoot ianna ndona iro mburna Raray
Aetaniacna timbigta kap ndeacrena rambca
morena kambta mininy ianna kai urirac teac.
21 Na anna minina gaind, ramma morena kam
ilanna ramoot wanaigna toytor mbupa mba
laruatke. Wanair). Nerorn Ratta ndo ramtairmo
aoca ygepca mina Rararn Aetaniaca neaynrena
kambmo wiwitirena.

2

Ramtair ngorikca Iesusa ripacrena laiplacarta
iroarmo moi paurirena

(Iuda 4-13)

1 Na anna gidik, atua paparuna rambca
morena ramtair ndeida Israelnangepta rik
nangeprinan. Na an tipna kirar kabe mbuga
mandeacna minna paparuna ririptia morena
meikramtair ndeid toco, ngepca meikramtairmo
paruca Raray Aetaniacna reikta riptinandet.
Na paparuna ririptia morena meikramtaira
ingoroca paparuna kambca moca gan min
ndarunandet. Na an kambca nena ritipaikca
moi nygocrainandet. Na Kacootta min mo-
toco ma mac nda oikrinan, na mina ndori,
manmo i) neangrena. Na mina ainda mo te,
mina ndorimo tawi goinna mo ngocrainandet.

2 Na meikramtair witta ndorita numbira morena
tipemb Kkirarir nygorikca rangainandet, na taup

gidikna kambmo nda peperena kamb ngorik

1:20 Ro 12.6 1:21 Up 1.16,na 3.18, na 2 Ti 3.16,na 1 Pi 1.11
2:1 Mt 24.11, na Up 20.30, na 1 Ko 6.20, na Epe 1.7, na 1 Ti 4.1,
na2Ti31-5nal1Pill8, nalulsd

ndoprannande. 3 Na an ramtaira mina kabena
ramootna reikmo lamnik purga watca wanaina
toygorena, ainda moca mina nenmo paparuna
kamb ndoprary) te, nena kitukndukarapa, reikmo
paruca aypginandet. Na an ramtaira Raray
Aetaniaca atua minmo ritri waparaca mona
ramo larapacrinan, na ma gaindopatna mina
topnandet. Aintik an gogocraia minmo laruna

moreke, ma mba ngoreke, wanair). Ma lambica
eacrenan. ‘ ' ' '
4Na ne lamyirena, atua mbainna aina morina

perngaur ndeida tipemb pgorikta makukara
moatnanna, Rararn Aetaniaca minmo mba wat-
tacariatke. Wanair). Ma minmo mbitrem ko-
corta auna kac ngoreacna neaup diriya lawirta
ngatik mbuya leaca anna tikrina. Te, mina
an kac ngoreac ndeaca, mana ritri waparaca
momona rana lambirannande. 5 Na an kirar
kabea atuna meikramtair toco, mina Rarar Ae-
taniacmo iy neangatnanna, ma minmo mba
wattacariatke. Wanaip. Ma minmo laemb
aniaca moca mina menaca topatna. Na ma
an tip kirar wandopna kam wiwitia mbo-
prina ramoot Noaapa, meikramtair parmba-
lapa mbut mbuninna minmo, rauppia mina
mba pgocraiatke. 6 Na an kirar mbuna
Rararn Aetaniaca mbopatke, Sodomapa Gomora
toco mangocraiat. Na an auy aniacninmo,
ma tac mburna rotaca wiracarica kapir kam-

2:3 Ro 16.18, na 2 Ko 12.17-18, na 1 Te 2.5, na 1 Ti 6.5, na Ta
1.11,na 2 Pi 1.16 2:4 1k 8.31,naIn 8.44,na 11Io 3.8, nalul.6,
na KIEK 20.2-3 2:5 RL 6.1—7.24, na 8.18, na Ib 11.7, na 1 Pi
3.20,na 2 Pi 3.6 2:6 RL 19.24, na Ndu 26.10, na Iu 1.7

ndera ndori maeacreke. Na Rarar Aetaniaca
ainda moatke, inmbai nakiprena meikramtaira
Sodomapa Gomoramo larurina reac mbatca
anna ndamyinandet. Te, mitoco lamyi garacna,
mina Rarar Aetaniacmo rangai rygocor te, kaina

reaca minmo larunande. 7 Na an ramoot
wandoy lan Lot, ma Sodom aurn ndeacri, ma

ramtair ngorikca morina ainta tipemb Kkirarir
ngadudukar mbatca, mana nikinik iroa, moa
ngocrairina.  Aintik an kirar kabea Raray
Aetaniaca moatnanna, ma Lotmo afngica ma
mba ngocraiatke. & Na anna gidik, an ramoot
wandona ma Sodomnangepta rik ndeaca ma
mina tipemb ngorik mbatrenan, na ra ra
katuca ma mina kamb ngorik mbaracrenan.
Na mana nikinik iroa wandory ndeacrina, na
ma watrinanna tip lanpmo mina ndarenan,
ainda moca mana nikinik iroa gigiracaririna.
9 Na Kacootta moatna reikmo, aia lamrirarg
te, ala lampinande, totowaiarmo Rararn Aeta-
niaca rayngairena meikramtairmo laru te, Ka-

cootta minmo an totowaiara tikca mac nda
angina taupca ma lamnirenan. Na Ka-

cootta meikramtair ngorikta tipemb Kkirarira
ma lamnirenan, na ma mina tipemb ngorikta
opoikmo nda rutina taupca ma lamryirenan, tani
Rararn Aetaniacna ritri waparacna ra aniac laru

te. 10 Ainta meikramtair ndeida mina ndorita
tipemb ngorikta makukar anikta opoikca mina

agginandet. Na anna an meikramtaira tipemb
ngadudukar koindta iroar nikinik ngorikca

2:7 RL 19.1-16 2:9 Nap 34.17-19, na 1 Ko 10.13, na Iu 1.6
2:10 Iu 1.4-10, 16

ngepca morinan, na mina gainda lamyireke,
gan tiacarpaikna ramtair panaindapa, Raray
Aetaniac Kacootna kambca anna reac wanair).

Na an paparuna ririptica  morena
meikramtaira mina nena rikca pgeprinan,
mina garurureke, na mina ndorita iroarta
tontongara rangairenan. Ainda moca paparuna
ririptica morena ramtaira tamurnna aunna outta
tanrena mbainna aina morena nerngaurmo
peperena kamb pgorik ndondopca, mina
mba nanambirenan. 11! Na an mbaipna aina
morena neryjgaura mina an ramtairmo kunda
tamurymbai, na mina gargar aniacap. Na mina
an kabena mbainna aiga morena yerngaurmo
peperena kamb pygorikca mba mboprenanna,
na minmo Rararn Aetaniacna lamniac ngoutta
tikca ritri waparaca minmo mba mori.

12 Na an ramtaira mina amta ngoaebta
kirarir toc, mina panainda iroar laiy Kko-
cor, aintik mina ndorita tikembta tontongara
raygairenan. Na mina an rapa eacrena
amta ygoaebta kirarir toc, te, meikramtaira
minmo afngica mo menacnan ningik. Aintik
reik Ratta mina lampyi garac ngocor, mina
anmo peperena kam ngoreac ndoprena. Na
an ranna amta ngoaebca ngocrairena Kirara,
mitoco ainda ngocrainandet. 13 Na mina
ainta tipemb ngorikca morenan, na Raray
Aetaniaca mina tipemb ngorikmo nda ruti-
nandet. Na mina gainda lamyirenan, am-
tiammo raita kidrikca morenanna, anna tip

2:11 Iu 1.9 2:12 Iu 1.10 2:13 Ro 13.13, na 1 Ko 11.20-21,
na Pil 3.19, na Iu 1.12

kirar lapna tontor). Na mina nenap ambre-
nan, na mina nenmo tipemb kirarir ygorikca
morenan, na nena irembmo mo ygocrairena.
Ri, an paparuna tipemb kirarira mina mori-
nanna, mina tontorny nygoin. 14 Na memetm-
baca mina meikpitikmo, tik tikrenan, na minmo
meacramootna kaptertaapna tipemb Kkirarir
ngadudukara momona iroarap lamyirenan. Na
mina tipemb Kirarira, tip ngoreacna makukca

momoa mina minna mba tikrenanna.  Na
an meikramtaira mina ritipaik gagrar kocor-

tanmo, paparuna ririptina ramtaira minmo
wal aoca minmo tipemb Kkirarirta tipemb
ngorikta makukara morena. Aintik mina
kabena meacramootna reikmo wanaina angina
matyirena ririptia mina maarngtiat, ainda moca
Raran Aetaniaca minmo makukara neanrena.
15Na mina taup lapmo i) neanga, mina nanaoca
taygrenan. Na mina Beorna nuoc Balamna
taupca maragngairi. Ma tip ngoreacna makukca
mori, ma ndona tip ngoreacna opoik afngina
tonton aniacap. 16 Na amta ngoaeb donkiara
mina kamma mba mboprenan, na ianna ma kam
ndopca, Balammo kaega moatnan. Na an tipna
kirar mbuya ma an ramma morina ramootna
iro ngoreacapna landamni ngoreacmo, mo
ngetrikirenan.

17 Aintik an paparuna meikramtaira mina
aurembca puikca, puik kocorta kirarapa dimira
watta wica tanrena Kirar toc. Ainda moca Rarar
Aetaniaca mina neaupdiriny ygoinna taupca

2:15 TIu 1.11, na KIEK 2.14 2:15 Ndu 22.4-35 2:17 Iu
1.12-13

kocroca maeacreke. 18 Na ainta ramtaira ndo-
rimo aindopna moca kambmo tamtamma Kkeca,

garururena. Te, mina meikramtairmo moa
tik ygepca mina tip ngaduduk ngoreacapa,
tikna iro ngoreac mona iroara mona. Na an
tipembta kirarira mina an mandebca ygepca
kambmo rangairena tip ngoreac tikcarina
meikramtairmo moca, mina iroarmo mo pauriri,

mina an kam mbarac kocorta meikramtairta
kamma mac rangaiek. 19 Na an ramtair

ngorikca aindoprena, “Ne aimo rafngai te, ne
makukar kocora wanairy ndeacnandet. Na ne
ndorita toytoygarta reikca moranpnandet.” Na
an ramtaira mina tip ygoreacna tuombta ainir
kamndera morena ramtair teacrenan. Ain-
tik ramootta reac ianna watcarica, ma mana
raupyia eac te, ma an reacmo watcarica ma
manmo tuomna airf) kamainda monandet. 20 Na
anna gidik, an paparuna ririptica morena
meikramtaira Iesus Karais ndamburymo lan-
damni aypgirinan, na ma aina Kacoot, na ma
al mac nda aypgina Ramoot. Na an landamnia
otaca minmo gan tiacarpaikna makukar ngorik
ngadudukar koindmo, mina anna iukairenan.
Na mina an ngadudukarta makukar mac mik
te, na ma minmo kac yngoreaca tik te, mina
ngoreac ngoin ndeacnandet. Outta mina
fgoreaca eacri, na mandeaca an ngadudukarta
makukara minmo leaca mina ygoreac ngoin
ndeacrannandet. 21 Na mina taup wandonna tip

2:18 Up 2.40, na 2 Pi 1.4, na 2.20, na Iu 1.16 2:19 In 8.34, na
Ro 6.16, na 1 Pi 2.16 2:20 Mt 12.45, na Lk 11.26, na Ib 6.4, na
2Pil.2-4 2:21 Lk 12.47-48, na In 9.41

kirar laymo lamyi ngocor te, anna lary). Na man-
deac mina an taupca malamyjiri, na mina Rarary
Aetaniacna tip kirara maaggiat. Aintik man-
deaca mina manmo i) neagyrinan. Na mina anna
lamyi ygocor te, anna lay ngoin, ainda moca
mandeaca mina kocnai mangocrairi. 22 Ainda
moca an reaca minmo larurinanna, anna kam
gidik ianna kamna kirara ma aindoprena, “Pi-
rana mbabinpaikca mbin irikca, inmbaia ma
mac nda tanga ndona mbabin mac amnan-
det.” Na kabena kam tip toco gaind, “Ramootta
markimmo ma puk mbuya ru mai te, ma mac
taygca tuontuorn mac irikca runande.”

3

Kacootta ma gidik ngoin nakipnandet

1 Aukna aikndamtair koind, gan aukna
inmbaina timbir rapara aku mandeaca nenmo
tirca neanga makipek. Na an outnanapa
inmbaina timbir rapar, aku nenmo kam neanga
nenmo moi iroar rgepca ne an reik tamyirarn
te, nena iroara wandoikca mac eacrannandet.
2 Na aku tongorinanna, ne an inmbaia laruna
kamna reacmo mac lampiran, na an reikca
Raran Aetaniacna rambca morina ramtaira

wiwitiatna. Ainda moca ne Kacootna kam
gargarna lamniran, ma ai mac nda apgina

Ramoot. Na an kam gargara up afgirena
ramtaira nen ndambupa Kkipatna ramtairta
up mbuna waracatna.

2:22 ML 26.11 3:1 2Pi1.13 3:2 Tu1.17

3 Na reac aniac ianna ne lampyirarn, anna ma
gaind. Na gan tiacarpaikna mamaina raipaikca,
peperena ramtaira kipnandet, na mina ndorita
iroar inkar fngorikca ragngairannandet. 4 Te,
paparuna ririptica morena meikramtaira ain-
dopnandet, “Ma mac nda kip ndoprinan ki, a?
Na ma ten ndeacrenan? Ma mba kipitndai. Na
an minna aina nicar rngamrira menacri, Kip,
kipca gan mandeacna min mburna gan tiacarpaik
ndarurina reikca an kirara maeacreke, mina
ngetriki ngocor.” 5 Na mina an reikta moca
mba mataua lamyica iroar laiyy aggiri. An atu
ngoinna Rararn Aetaniaca mbopca riaca tamuy
malaruat. Ri, ma puk aypgica ma pukna inikna
rikca pitrikmo moa laruatna. ¢ Na ipmbaia
ma mbopatke, pukca mac laruca laemb ani-
aca gan tiacarpaikmo kitacatke, ma kocnaia
ngocraiatna. 7 Na mandeaca mana an kamna Kki-
rar kabe ngoin mbuya, gan tiacarpaikapa riaca
eacreke, tacna lambirenan, ma kip te, maninmo
moi topnandet Na manina ritri waparacna ra
aniacna ndabirena, na an meikramtaira Rarary
Aetaniacmo in neayprinanmo, mina kocnai top-
nandet.

8 Na aukna aikndamtair koind, ne an reac

kabemo kai ndarekrekke teac. Na Kacootna
iro mbuna ra kabea anna ma 1,000na iarna

3:3 1Ti41,na2Ti3.1,na2Pi210,naluil.l8 3:4 Ais 5.19,
naler 17.15, na Esi 12.22, na 12.27, na Mt 24.48, naLk 1245 3:5
RL 1.6-9, na Nap 33.6, na Kol 1.17, na Ib 11.3 3:6 RL 7.11, na
7.21,na 2 Pi25 3:7 Mt 25.41, na 2 Te 1.8, na 2 Pi 3.10 3:8
Nap 90.4

kirar, na 1,000na iara ma ra kabena kirar. 9 Na
Kacootta ma reaca mona babua mo te, ma lanan,
lananna mba morenanna, an meikramtair ndeid
lampirena kirara, wanair). Na ma torygorinanna
meac, co, ramoot ianna kai tapreke teac. Na
ma toygorinanna, meikramtaira muruna mina
iroar inkar ngetrikina, aintik ma nena moca
lapanna lambia eacrena.

Gan tiacarpaikapa riaca mainandet
10 Na Kacootna Ra ma tawi ngoin nakipnandet,
an macmakimna ramtair Kkiprena Kkirar toc
nakipnandet. Na an Ra mbuna, riaca wapatuk

aniaca moca ma mainandet. Na reik teker-
noikca Raray Aetaniaca gan tiacarpaik mbuga

morinanna, taca minmo wira mina Kkocnai
mainandet. Aintik gan tiacarpaikapa an reikca
meikramtaira min mbuna morinanna, mina mba
mac eacitndai. 11 Na ne matau lamniran. Na
an reiki mina an tipna kirar mbuna mai te,
ne tit ndampirenan, ne titocna tipna Kkirara
rangaiit? Ainda moca ne ndorita eteacna watmo
Rararn Aetaniacmo near, na ne ratna tipna kirara
rangai, na mana tipemb Kkirarirmo murupa
rafgairan. 12 Na an tipna kirar mbupna ne
Raran Aetaniacna Rana kikipna lambirarn, na
ne an Rana moca gagra aina mo te, ma tawi
larunandet. Na an Ra mburna riacmo taca wirca,
ma topnandet. Na tacna owowaia gargar ngoin

3:9 Ais 30.18, na Aba 2.3, na Ro 2.4, na 1 Ti 2.4, na Ib 10.37, na
1 Pi 3.20 3:10 Mt 24.29, na 24.35, na 24.43, na Mk 13.31, na
Lk 12.39, na 1 Te 5.2, na Ib 1.11, na KIEK 16.15, na 20.11 3:12
Ais 34.4, na Mai 1.4, na 1 Ko 1.7, na Ta 2.13, na 2 Pi 3.10

mbuna gan tiacarpaikna reikca Raray Aetaniaca
morinanna, mina kocnai wirnandet, te, mina
pukna Kirar toc ndarunandet, na mina topnan-
det. 13 Na Raray Aetaniaca ma baburinanna ma
kabena tiacarpaik ygamapa riac ygamma mo
larunandet, na tip kirar wandor lan ningikca
an ndeacnandet. Na aia an reac ningikna moca
lambirena.

Aia ndorimo matau raupnia Kacootna lambina

14 Na aukna aikndamtair koind, ne an reikmo
lataruna lambirena. Ainda moca ne Raray Ae-
taniacna lamniaca, ndorimo ratta mona gagraca
mo te, ne reac ianna makukar kocor. Na
Kacootna Ra, Raray Aetaniaca ma nena an
tipemb Kkirarir laipmo watnandet. 15 Na Ka-
cootta aina moca langanna lambia eacrena. Na
ne lamnirena, ma an tipna kirara morenanna,
ma aimo mac nda angina moreke. Na aina
matnirena kaka gidik Polmo, Rararn Aetaniaca
manmo iro landampyi laymo neangatna, na ma
toco nenmo ainta kam tipmo tirrina. 16 Na
mana timbiy raprirmo, ma an reacna kamb
ndoprenan. Na anna gidik, kamb ndeida an
timbiyy raprir ndeacrenanna, ne mba garacit.
Aintik aia mana mini) nagaracna moca owai
ngoin. Ainda moca meikramtair ndeida mina
iroara, landamniar kocor tik, mina ritipaikca
gagrara wanairn. Na mina an Polna kammo mba

3:13 Ais 65.17, na 66.22, na KIEK 21.1, na 21.27 3:14 1 Ko
15.58, na Pil 1.10, na 1 Te 3.13 3:15 Ro 2.4, na 1 Pi 3.20, na 2
Pi 3.9 3:16 Ro 10.3, na 1 Ko 15.51, na 1 Te 4.15

giwaca lamnirenanapa, Rarany Aetaniacna Tim-
bigta Kapna kambca an ndeacrenan motocmo,
mina mba giwaca lamyirenan. Aintik mina
rgocraica topnandet.

17 Na aukna aikndamtair koind, ne an reacmo
inmbaia larunanna, ne malamyireke. Aintik ne
ndoritake, matau wat. Na tip wandik lagymo
tip kirara ndarena paparuna ramtaira, mina
nenmo paruca winga nena ritipaikmo moca mba
gagraca witikitndai. 18 Aintik Iesus Karais, ma
aina Kacoot, ma ai mac nda aggina Ramoot,
na ma nena moca kadmairenan, na ne manmo
mataua lampirenan. Na ne Karaisna kakad-
maimo wattacarica, ma nenmo moi gagra te, ne
man ndamburna iroar wit agginandet. Na ma
1 aniac ygoinap, na mana imo aia mandeacapa
larwara angi ngeprannandet. Na anna gidik.

3:17 Mk 13.5, na 13.23, na 13.33, na 1 Ko 10.12, na Epe 4.14, na
2 Pi1.10-12 3:18 Epe 4.15,na 2 Ti4.18, na 1 Pi 2.2, na Iu 1.25,
na KIEK 1.6

